
ర్జునునకుఁ గేతనస్థుఁడవు సూర్యకులాగ్రణికిన్ భటుండవై

తనరెడినీకు వందన ముదంచితభక్తి నొనర్తు మారుతీ!

	చ.	
భ్రమణము సేయువేళ మురభంజనుచక్రమురీతి నభ్రభా

గమునకు నెత్తువేళ లయకాలునిదండముమాడ్కి సంసదే

శమున ధరించువేళ విలసజ్జలధీశుని పాశమట్లు నీ

విమలినవాల మొప్పుఁ బ్రతివీరభయంకర మౌచు మారుతీ!

	మ.	
దనుజశ్రేణికిఁ గర్ణ[1]శల్యములు సీతాదేవికిన్ జాటువా

క్యనిరూఢుల్ రఘుభర్తకున్ విజయవాద్యధ్వానము ల్కేశవా

హిని కాహ్వానరవంబు లర్కజునకున్ హేలాస్పదంబుల్ భవ

ద్ఘనసాంగ్రామికసింహనాదము లహో ధన్యాకృతీ! మారుతీ!

	శా.	
మైనాకాచలవర్యుశీర్షమునకున్ మాణిక్యకోటీరమై

నానామౌనిహృదంబుజాతములకున్ మార్తాండబాలాతపం

బై నిర్ణిద్రసరోజహల్లకనిభంబై సౌమ్యరేఖావళీ

స్థానంబై తగు నీదుపాదములకున్ దండంబు లోమారుతీ!

	ఉ.	
పాపములం దొలంచు బహుబంధము లూడ్చును రామభక్తికిన్

		 ఈ పేజీలో చివరి మార్పు 22 ఏప్రిల్ 2022న 07:19కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

